
4 de Octubre 

San Francisco de Asís 

Memoria obligatoria 

 

Antífona de entrada    

Francisco, iTupã rayhúva, oheja hóga, 

omboyke umi mba’e hepýva ha oiko mboriahúicha; 

upévare Ñandejára oiporavo ichupe oiko haguã hendive.  

 

Oración colecta 

Tupã ore Jára, eme’e va’ekue san Francíscope 

pe temime’ẽ oiko haguã Cristo oiko haguéicha 

heko mirĩ ha hekove mboriahu rupi; 

toroikomi ore avei ha’e oiko haguéicha 

roguata haguã Cristo rapykuéri 

ha roñemopeteĩvo ne ndive vy’a ha mboayhúgui osẽva reheve. 

Nde ra’y Ñandejára Jesucristo rupive 

ne ndive oiko ha mborayhúpe ipu’akapáva ñemopeteĩme  

Espíritu Santo ndive, ha Tupã ite ave, yma, ko’ãga ha tapiaite.  

 

Oración sobre las ofrendas 

Ñandejára, rogueru ore kuave’ẽmby ndéve, 

ha rojeruremi ndéve ore mbosako’i haguã 

roguerohory porã ite haguã mba’e guasu ete kurusu rehegua, 

san Francisco oñemoirũva hese imbaretekue reheve. 

Ñandejára Hesukristo rupive.  

 

Antífona de comunión     Mt 5, 3 

Ovy'a va’erã umi imboriahúva ipy'apýpe,  

ichupe kuéra guarã hína Ñesãmbyhy Yvágagui oúva.  

 

 

Oración después de la comunión 

Ore Ru, eme’ẽmína oréve, 

ko’ã sacramento rohupitýva rupi, 

rojapóvo san Francíscoicha mborayhu ha pyapy mbaretépe mba’apo iglesia pegua, 

toroñandukuaa ne mborayhu ome’ẽva 

ha toromba’apo oñepysyrõ haguã ore pehẽngue kuéra. 

Ñandejára Hesukristo rupive.  

 

 


